
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2023 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022 ԹՎԱԿԱՆԻ ԴԵԿՏԵՄԲԵՐԻ 29-Ի N 2111-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
1. Միջոցառման նպատակը 
 «1156.Հայաստան-Սփյուռք գործակցություն ծրագիր» ծրագրի «11007.Քայլ դեպի տուն» միջոցառումն իրականացվում է Հայկական Սփյուռքում ազգային ինքնության պահպանման և ամրապնդման, հայրենադարձության խթանման, ինչպես նաև Հայրենիք-Սփյուռք փոխադարձ ճանաչողության ընդլայնման և կապերի ամրապնդման նպատակով: 
Միջոցառման շրջանակներում կազմակերպվում են ճանաչողական այցելություններ Հայաստանի պատմամշակութային վայրեր, կրթամշակութային հաստատություններ, գյուղական համայնքներ, անցկացվում են  հայրենագիտության, նաև հայերենի ուսուցման արագացված դասընթացներ (ըստ լեզվի իմացության մակարդակի, տարիքային խմբերի, արևմտահայերեն և արևելահայերեն բաժանումների):
Միջոցառման նպատակն է սփյուռքի ուծացման դիմակայությունը և մշակութային կորստի կանխումը, հայոց լեզվի պահպանումն ու տարածումը, հայերենի իմացության մակարդակի բարձրացումը, սփյուռքի համայնքներում ազգային ինքնության ձևավորումն ու զարգացումը, հայապահպանությունը, սփյուռքահայ երիտասարդ սերնդի մոտ Հայաստանը` որպես անձնական կայացման և նպատակների իրականացման երկիր ընկալելը, հայրենիքի իրական ճանաչողությունը և հայրենադարձվելու նպատակի ձևավորումը: 
2. Ընթացիկ իրավիճակը և խնդիրները
[bookmark: _GoBack]2023 թվականի  ՀՀ պետական բյուջեով հաստատված է «1156. Հայաստան-Սփյուռք գործակցության ծրագիր»  ծրագրի «11007. Քայլ դեպի տուն»  միջոցառումը (այսուհետ՝ միջոցառում), որի իրականացման համար նախատեսված է 84 182 600 ՀՀ դրամ՝ 440 մասնակցի համար, որից՝ 400 սփյուռքահայ պատանի և երիտասարդ, 30 ջոկատավար, 10 մշտադիտարկող: 
Միջոցառումը ներառում է՝ 13-օրյա ճամբարային ծրագիր, հայոց լեզվի դասընթացներ (արևելահայերեն, արևմտահայերեն), հայրենագիտության, ազգային երգ ու պարի դասընթացներ, ճանաչողական այցելություններ Հայաստանի պատմամշակութային վայրեր, թանգարաններ, կրթական հաստատություններ, գյուղական համայնքներ, հանդիպումներ պետական, հասարարական, մշակույթի և արվեստի գործիչների հետ, մարզական և մշակութային միջոցառումներ և այլն:
2018 և 2019 թվականներին «Քայլ դեպի տուն» միջոցառման շրջանակներում մասնակցել են տարբեր երկրներից շուրջ 1200 սփյուռքահայ պատանի և երիտասարդ (յուրաքանչյուր տարի 600 սփյուռքահայ պատանի և երիտասարդ) ։ 
2020 թվականին՝ պայմանավորված կորոնավիրուսի համավարակով, միջոցառումն իրականացվել է առցանց տարբերակով, որին մասնակցել են շուրջ 201 սփյուռքահայ պատանի և երիտասարդ:
2021 թվականին միջոցառմանը մասնակցել են շուրջ 400 սփյուռաքհայ պատանի և երիտասարդ:
 2022 թվականին միջոցառմանը մասնակցել է 422 սփյուռքահայ պատանի և երիտասարդ: 
Միջոցառման շրջանակներում նախատեսված է ձեռք բերել «ուսուցման ծրագրերի հետ կապված ծառայություններ» (ֆինանսական տողը հաստաված է 8 412 200 ՀՀ դրամ գումարի չափով): 
Ուսուցման հետ կապված ծառայություններն իրականացվում են ժամանակակից կրթական տարբեր ծրագրերով: Դասավանդման հիմքում ընկած է սոցիալ-հուզական ուսումնառություն, ինչի շնորհիվ ստեղծվում է ապահով, արդյունավետ ու դրական կրթական միջավայր սփյուռքահայ պատանիների և երիտասարդների համար։ 
Ուսուցիչները սովորեցնում են հայկական պար, հայոց լեզու (արևելահայերեն և արևմտահայերեն) և անցկացնում հայրենաճանաչության դասընթացներ: Ուսուցումն անցկացվում է  տարբեր խմբերով ըստ լեզվի իմացության մակարդակի: 
Ուսումնական գործընթացի արդյունավետությունը հիմնականում պայմանավորված է ուսուցման մեթոդների ճիշտ ընտրությամբ:
Դասավանդման և ուսումնառության մեթոդները պետք է. 
 լավագույնս նպաստեն կրթական վերջնարդյունքների ձևակերպված գիտելիքների, կարողությունների և հմտությունների ձեռքբերմանը սփյուռքահայ պատանիների և երիտասարդների կողմից,
  կիրառվեն սփյուռքահայ պատանիների և երիտասարդների գիտելիքների և ընդունակությունների տարբեր մակարդակներում,
  լինեն բազմատեսակ, 
 խրախուսեն սփյուռքահայ պատանիների և երիտասարդների ակտիվությունը դասասենյակներում, ինքնուրույնությունը և տրամադրեն խմբային աշխատանքի հնարավորություններ, ըստ անհրաժեշտության, 
 համապատասխանեն ուսուցման նպատակներին, 
 ավելի արդյունավետ բացահայտեն նյութի բովանդակությունը, 
 սփյուռքահայ պատանիների և երիտասարդների և ուսուցիչների հաղորդակցման, փոխհարաբերությունների ոճերը լինեն արդյունավետ:
Յուրաքանչյուր փուլում ուսուցչական կազմը պետք է բաղկացած լինի 8 ուսուցչից, որից՝
Մեկ պարուսույց,
Վեց ուսուցիչ՝ հայոց լեզվի և  հայրենաճանաչություն
Մեկ ուսուցչական կազմի ղեկավար-համակարգող:
Վերոնշյալի հիմքով, առաջարկվող 6 փուլի համար ուսուցչական կազմը պետք է բաղկացած լինի 48 ուսուցչից:
Վերոգրյալի հիման վրա առաջարկում ենք «ուսուցման ծրագրերի հետ կապված ծառայություններ» ֆինանսական տողը ավելացնել  4 859 800 ՀՀ դրամ գումարի չափով (ֆինանսական տողը հաստաված էր՝ 8 412 200 ՀՀ դրամ գումարի չափով), որի արդյունքում նշյալ ֆինանսական տողը կկազմի՝ 13 272 000 ՀՀ դրամ:
Անհրաժեշտ է նշել, որ առաջարկվող գումարի մեջ ներառվում է նաև ուսուցիչների սննդի և կեցության ծախսերը (6 փուլ):
Միջոցառման շրջանակներում ճամբարում նախատեսվում է 36 ջոկատավար, 6 փուլի համար, որոնք կազմակերպում են  ճամբարային առօրյան՝ հետաքրքիր և արդյունավետ: Ջոկատավարները կազմակերպում և անցկացնում են սպորտային և ինտելեկտուալ խաղեր, վիկտորինաներ և մրցույթներ՝ ըստ պատանիների և երիտասարդների տարիքային խմբերի, ինչպես նաև ըստ առանձնահատկությունների և հետաքրքրությունների: Ջոկատավարները հետևում են ճամբարային կարգ ու կանոնին և ապահովում մասնակիցների կարգապահությունն ու անվտանգությունը: Կազմապերպում և անցկացնում են խաղ-վիկտորինաներ: Խաղ-վիկտորինան դասի անցկացման ինտերակտիվ մեթոդ է, որը զվարճալի, տրամաբանական և հետաքրքիր հարցերի, առաջադրանքների միջոցով օգնում է անցած նյութի ավելի լավ ամրապնդմանը: Խաղ-վիկտորինան իր մեջ ներառում է մայրենիի գրեթե բոլոր լեզվական գիտելիքները:
Միջոցառման շրջանակներում ճամբարային առօրյան ներառում է սփյուռքահայ պատանիների և երիտասարդների և ջոկատավարների  կեցության, հանրային սննդի կազմակերպման և տրանսպորտային ծառայության ծախսեր:
Միջոցառման շրջանակներում ճամբարում կեցության (ներառյալ սնունդ) ծախսերը հաշվարկված է 4 փուլի համար, որի ընդհանուր գումարը կազմում էր 55 770 000 ՀՀ դրամ  (միավորի գին՝ 9750 ՀՀ դրամ): 
Կատարված գնային հարցումների և արձանագրված գնային փոփոխությունների արդյունքում, վերանայվել է վերոնշյալ գումարը, որի արդյունքում ճամբարում կեցության (ներառյալ սնունդ) ծախսերի համար հաշվարկված միավորի գինը կկազմի՝ 13 000 ՀՀ դրամ (միավորի գինը ավելանում է 3250 ՀՀ դրամով, հաշվարկները կցվում են):
Նախատեսվող մասնակիցների թվաքանակի (648 մասնակից, որից՝ 600 սփյուռքահայ պատանի և երիտասարդ, 36 ջոկատավար և 12 մշտադիտարկող), փուլերի (6 փուլ),  ինչպես նաև, ճամբարում կեցության (ներառյալ սնունդ) ծախսերի համար հաշվարկված միավորի գնի ավելացման արդյունքում «Կեցություն ճամբարում» ֆինանսական տողի համար նախատեսված գումարը  կավելանա 53 742 000 ՀՀ համար դրամով, այդ թվում՝
«Կեցություն ճամբարում» ֆինանսական տողի համար ընդհանուր գումարը կկազմի             109 512 000 ՀՀ դրամ: 
Միջոցառման շրջանակներում առաջարկվող 6 փուլի, ինչպես նաև մասնակիցների թվաքանակի (660 մասնակցի համար, որից՝ 600 սփյուռքահայ պատանի և երիտասարդ, 36 ջոկատավար, 12 մշտադիտարկող, 12 բուժաշխատողի)  ավելացումով փոփոխվում են նաև ստորև նշված ֆինանսական տողերը՝
· «Հանրային սննդի կազմակերպում» (ճաշի կազմակերպում) ֆինանսական տողի համար նախատեսված գումարը կավելանա 1 144 000 ՀՀ դրամով:
Արդյունքում նշյալ ֆինանսական տողի համար հաշվարկված ընդհանուր գումարը կկազմի  3 432 000 ՀՀ դրամ (նախատեսված է 54 շրջայցի ժամանակ ճաշի կազմակերպում՝ 54 անգամ, ինչպես նաև խմելու ջրի ապահովում՝ 0,5 լ – 11 880 հատ) 
· «Տրանսպորտային ծառայություն շրջայցերի ժամանակ» ֆինանսական տողի համար նախատեսված գումարը (6 փուլ) կավելանա 4 752 000 ՀՀ դրամով:
Արդյունքում նշյալ ֆինանսական տողի համար հաշվարկված ընդհանուր գումարը կկազմի  13 068 000 ՀՀ դրամ (նախատեսված է 54 շրջայց) 
· «Դիմավորում և տեղափոխում» ֆինանսական տողի համար նախատեսված գումարը (6 փուլ) կավելանա 201 600 ՀՀ դրամով:
Արդյունքում նշյալ ֆինանսական տողի համար հաշվարկված ընդհանուր գումարը կկազմի  2 085 600 ՀՀ դրամ:
· «Օժանդակ ծառայություններ» (բացման և փակման արարողությունների ժամանակ ձայնային տեխնիկայի, բեմի, տեսանկարահանման և լուսանկարահանման ապահովում) ֆինանսական տողի համար նախատեսված գումարը (6 փուլ) կավելանա 1 085 000 ՀՀ դրամով:
Արդյունքում նշյալ ֆինանսական տողի համար հաշվարկված ընդհանուր գումարը կկազմի  3 885 000 ՀՀ դրամ:
· «Տպագրական ծառայություններ» ֆինանսական տողի համար նախատեսված գումարը (6 փուլ) կավելանա 1 673 000 ՀՀ դրամով:
Արդյունքում նշյալ ֆինանսական տողի համար հաշվարկված ընդհանուր գումարը կկազմի  5 540 000 ՀՀ դրամ:
· «Գրասենյակային նյութեր և գրենական ապրանքներ» ֆինանսական տողի համար նախատեսված գումարը (6 փուլ) կավելանա 42 550 ՀՀ դրամով:
Արդյունքում նշյալ ֆինանսական տողի համար հաշվարկված ընդհանուր գումարը կկազմի  443 900 ՀՀ դրամ:
· «Ծաղիկների ձեռքբերում» ֆինանսական տողի համար նախատեսված գումարը  (6 փուլ) կավելանա 102 000 ՀՀ դրամով:
Արդյունքում նշյալ ֆինանսական տողի համար հաշվարկված ընդհանուր գումարը կկազմի  366 000 ՀՀ դրամ:
· «Առաջին բուժօգնության պարագաներ» ֆինանսական տողի համար նախատեսվել է    (6 փուլ) 30 000 ՀՀ դրամով (նոր ֆինանսական տող):
· Հայտնում են նաև, որ «Ժամանցային և մարզական միջոցառումների կազմակերպում» ֆինանսական տողի համար նախատեսված 180 000 ՀՀ դրամ չի ներառվում նոր ներկայացվող ֆինասնական հաշվարկներին (ֆինանսական տողի պահանջը վերանայվել է):

   Հարկ է նշել, որ միջոցառման շրջանակներում նախատեսված և ներկայացված թվաքանակից, ավելի մեծ թվաքանակով, մասնակցություն ունենալու ցանկություն են հայտնում տարբեր երկրներում ապրող հայ պատանիներ և երիտասարդներ, ինչը կարևոր է առավել ճանաչելի դարձնելու Հայաստանը և խթանելու երիտասարդների հոսքը Հայաստան։
Վերոգրյալի հիման վրա խնդրում ենք թույլ տալ 2023 թվականին «1156.Հայաստան-Սփյուռք գործակցություն ծրագիր» ծրագրի «11007.Քայլ դեպի տուն» միջոցառման շրջանակներում միջոցառումների հետ կապված ծառայությունների ձեռքբերումը իրականացնել 6 փուլով նախատեսված 4 փուլի փոխարեն և նախատեված 440 մասնակցի փոխարեն՝ 648, որից՝
6 փուլի համար՝ 600 պատանի և երիտասարդ
6 փուլի համար՝ 36 ջոկատավար և 12 մշտադիտարկող, որոնց ընդհանուր թիվը կազմում է՝ 48, յուրաքանչյուր փուլում նախատեսվում է 6 ջոկատավար և 2 մշտադիտարկող, որի ընդհանուր թիվը՝ 10: 
 «11007.Քայլ դեպի տուն» միջոցառման իրականացման համար անհրաժեշտություն է առաջացել ավելացնել  67 451 950 ՀՀ դրամ (հաշվարկը կցվում է), իսկ միջոցառման ընդհանուր գումարն ավելացման արդյունքում կկազմի՝ 151 634 500 ՀՀ դրամ: 
Նշյալ փոփոխությունն օբյեկտիվորեն հիմնավորված է՝ ելնելով անվտանգային և կարգապահական հարցերի համակարգման անհրաժեշտությունից, ինչպես նաև սփյուռքահայ պատանիների և երիտասարդների լեզվական, մշակութային, տարիքային և այլ առանձնահատկություններից, 
3.Ակնկալվող արդյունքը.
Որոշման նախագծի ընդունման արդյունքում միջոցառման շրջանակներում մասնակիցների թիվը 6 փուլի համար կավելանա 208-ով, որից՝ 
200 - պատանի և երիտասարդ 
6- ջոկատավար
2- մշտադիտարկող:
Արդյունքում միջոցառման ընդհանուր մասնակիցների թիվը կկազմի՝ 648, որից
600 - պատանի և երիտասարդ 
48 - ջոկատավար և մշտադիտարկող :
Միջոցառման շրջանակներում ավել թվով սփյուռքահայ երիտասարդների և պատանիների ներգրավման նպատակն է՝  ընդլայնել հայրենաճանաչությունը և հնարավորություն ընձեռել վերադառնալու Հայաստան:
Միջոցառման շրջանակներում ավել թվով ջոկատավարների և մշտադիտարկողների ներգրավման նպատակն է՝ ապահովել անվտանգ և պատշաճ միջավայր սփյուռքահայ երիտասարդների և պատանիների: 
4.Լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին.
«1156. Հայաստան-Սփյուռք գործակցության ծրագիր» ծրագրի «11007.Քայլ դեպի տուն» միջոցառման համար 67 451 950  ՀՀ դրամ գումարն ակնկալվում է, որ կտրամադրվի ՀՀ 2023 թվականի պետական բյուջեով նախատեսված ՀՀ կառավարության պահուստային ֆոնդի հաշվին, մասնավորապես բյուջետային ծախսերի տնտեսագիտական դասակարգման ստորև նշված հոդվածներով.
· «4234.Տեղեկատվական ծառայություններ»՝ 1 673 000 ՀՀ  դրամ, 
· «4237.երկայացուցչական ծախսեր»՝ 102 000 ՀՀ դրամ, 
· «4261.Գրասենյակային նյութեր և հագուստ»՝ 42 550 ՀՀ դրամ
· «4239.Ընդհանուր բնույթի այլ ծառայություններ»՝ 65 634 400 ՀՀ դրամ
ՀՀ կառավարության սույն որոշման նախագծի ընդունմամբ՝ ՀՀ 2023 թվականի պետական բյուջեի ծախսերը կավելանան 67 451 950  հազար դրամ գումարի չափով:




5.Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ.
Նախագիծը առնչվում է Կառավարության 2021-2026թթ. ծրագրի 1-ին բաժնի (Անվտանգություն և արտաքին քաղաքականություն) 1.4 մասի (Սփյուռքի հետ կապեր) 3-րդ կետին:
2

